
GOUVÈNÈ CUOMO ANONSE ACHÈVMAN PWOJÈ ENÈJI EFIKAS REZISTANS TANPÈT $21 MILYON DOLA 

NAN LOPITAL CONEY ISLAND 

 

Efò pou ranfòse tanpèt pa New York Power Authority ak Kòporasyon Lopital ak Sante NYC amelyore 

rezistans lopital la 

 

Gouvènè Andrew M. Cuomo jodia te anonse achèvman yon seri mezi rezistans tanpèt ak mizajou enèji 

efikas nan lopital Coney Island ki totalize $21 milyon dola. Amelyorasyon sa yo pral ede pwoteje 

ekipman enpòtan nan gwo inondasyon tankou sa etablisman sante a te eksperimante pandan gwo 

tanpèt Sandy nan ane 2012. Anplis pou fòtifye ekipman an, amelyorasyon sa yo pral ekonomize 

etablisman swen sante a, ki lokalize nan sid brooklyn, $1.5 milyon nan depans enèji anyèl epi redwi 

emisyon gaz greenhouse danjere pa plis pase 7,000 tòn pa ane. 

 

“Gwo tanpèt sandy te montre nou enpòtans pou ranfòse pwo-aktivman enfrastrikti nou– espesyalman 

etablisman swen sante nou yo – kidonk lap pi rezistan a move tan,” te deklare Gouvènè Cuomo. 

“Renovasyon sa yo nan lopital Coney Island pral pèmèt etablisman pi byen sèvi kominote li a kèlkseswa 

sa lanati voye sou yo.  Mwen fyè pou travay kontinyèl eta ak vil la pou rebati pi byen.”  

 

Pwojè ki fenk konplete a se rezilta patenarya ant New York Power Authority, Kòporasyn Lopital ak Sante 

Vil New York ak Rezo Nasyonal, sa ki te bay plis pase $300,000 dola nan finansman. Pwogram NY Build 

Smart Gouvènè Cuomo a te egzekite pwojè a, yon inisyativ konpreyansif nan tout eta pou ogmante enèji 

efikas nan etablisman piblik yo. Achèvman pwojè a vini nan mitan lòt gwo renovasyon rezistans nan 

lopital Coney Island, pou sa Ajans Jesyon Ijans Federal ap bay plis pase $900 milyon dola nan sipò 

finansye.  

 

New York Power Authority te kòmanse amelyorasyon enèji efikas nan lopital la, sa ki gen ladan 

enstalasyon yon nouvo sistèm chofaj epi ranplase fenèt ak inite klimatizasyon fenèt yo nan kòmansman 

ane 2012. Lè gwo tanpèt sandy te frape pandan otòn sa, toutfwa, lopital la te andomaje gravman e 

pwojè a te retade. Yon fwa travay la te rekòmanse, NYPA, anplis ke li te fè renovasyon enèji efikas, 

repare ak fòtifye sistèm chofaj lokal la pou ede prevni pwochen inondasyon. Ou ka wè foto sal chofaj la 

anvan ak apre renovasyon an la. Videyo travay ki fini an disponib la. 

Pwojè Lopital Coney Island se yon egzanp de yon efò konsète ki te fèt pa Eta New York ak Vil New York 

pou bati nouvo epi renove etablisman ki egziste deja kidonk yo ka vin pi rezistan ak pi byen prepare pou 

pwochen ijans yo pandan yap fè yo vin pi rantab pou redwi depans fonksyonman. Lè nou ranfòse 

enfrastrikti ak sistèm lopital Coney Island, kounye a li vin pi byen ekipe pou pran swen pasyan yo, menm 

pandan yon dezas natirèl. 

 

“Gwo tanpèt Sandy — pandan li tap devaste zòn metropoliten Vil New York dezan de sa - te ba nou yon 

opòtinite non sèlman pou rebati sa ki te pèdi, men pou fòtifye sit yo pou anpeche domaj tanpèt nan 

lavni,” te deklare Gil C. Quiniones, Prezidan ak Ofisye Egzekitif anchèf, New York Power Authority. 

“Atravè pwogram Build Smart NY, Power Authority avèk Kòporasyon Lopital ak Sante Vil New York pou 

redwi esansyèlman depans enèji nan lopital Coney Island pandan lap ranfòse etablisman an kont 

pwochen tanpèt yo.” 

 

“Travay nan direksyon yon eta ki pi bon ak pi solid vle di aplike leson nou te aprann nan gwo tanpèt 

Sandy ak lòt resan tanpèt yo,” te deklare Jamie Rubin, Direktè Egzekitif Biwo Rekiperasyon Tanpèt 

Gouvènè a. “Espesyalman pandan tan ijans, li esansyèlman enpòtan pou lopital New York yo rete 

plènman operasyonèl epi reponn adekwatman a bezen ijans kominote a. Grasa enplemantasyon nouvo 

mezi rezistans sa yo, Lopital Coney Island pral kapab pi byen reziste enpak pwochen tanpèt yo, epi 

konsantre plènman sou bay tretman medikal eksepsyonèl ak swen pasyan.” 

 

“Sa ki te kòmanse tankou yon pwojè efikasite pou redwi depans enèji ak polisyon lë te amelyore pou 

enkli mezi enpòtan pou pwoteje Lopital Coney Island,” te deklare Prezidan Kòporasyon Lopital ak Sante 

Dr. Ram Raju. “Nap pran etap fòmidab pou fè lopital yo vin pi ansekirite pou pwochen tanpèt yo, yon 

bezwen ki te rekonèt semèn pase pa gouvènman federal la avèk yon alokasyon pou preparasyon tanpèt 

ki soti nan FEMA. Mwen remèsye Gouvènè Cuomo ak NYPA pou kontwòl yo, fleksibilite, ak volonte pou 

ogmante pwojè a jan evènman yo garanti l.” 

 

“Amelyorasyon enèji efikas nan Lopital Coney Island ki te founi pa pwogram Build Smart NY Gouvènè 

Cuomo non sèlman redwi egizjans enèji lopital la ak anprent kabòn, li egalman te kreye yon anviwonman 

ki pi konfòtab pou pasyan ak anplwaye nou yo, “ te deklare Arthur Wagner, Vis Prezidan Egzekitif, rezo 

swen sante Sid Brooklyn ak Staten Island, HHC, ak Direktè Egzekitif Lopital Coney Island. 

 

“Depi Sandy te fin devaste kominote nou sèvi yo dezan de sa, nou te bay sibvansyon devlopman 

ekonomik a plis pase 20,000 kliyan lokal ak biznis pou ede yo rebati sistèm enèji yo nan yon fason ki pi 

rezistan ak dirab, pandan lap kenbe 10,000 djòb nan kominote nou yo,” te deklare Ken Daly, Prezidan 

National Grid, New York. “Grasa pwogram enèji efikas National Grid, lopital Coney Island te resevwa plis 

pase $300,000 nan finansman ankourajman pou plizyè pwojè, sa ki gen ladan konvèsyon a gaz natirèl, 

amelyore ekipman chofaj ak ranplase fenèt yo. Mezi ekonomi enèji sa yo pral redwi konsomasyon enèji 

lopital la ak depans, fè kominote lokal nou yo vin pi pwòp ak ansante, epi sipòte inisyativ Build Smart NY 

Gouvènè Cuomo a.” 

New York Power Authority lanse amelyorasyon enèji efikas pou etablisman piblik yo nan tout eta, sa ki 

gen ladan lopital, lekòl ak bilding minisipal yo. NYPA bay finansman alavans pou pwojè yo e li rekouvri 

depans lan lè li resevwa yon pati nan ekonomi bòdwo kouran etablisman piblik yo. 

 

Gouvènè Cuomo te kreye inisyativ Build Smart NY nan ane 2012, mande yon 20 pousan ogmantasyon 

nan enèji efikas nan bilding gouvènman eta nan ane 2020. Inisyativ nan tout eta pral ekonomize plizyè 

milyon dola nan lajan kontribyab yo epi kreye plizyè milye travay pandan lap redwi esansyèlman 

emisyon gaz greenhouse. Depi enplemantasyon pwogram lan, Nouyòkè yo te ekonomize plizyè dizèn 

milyon dola nan depans pou sèvis piblik. 

 

Prezidan awondisman Brooklyn Eric L. Adams te deklare, “Pwonostik pou avni lopital Coney Island pat 

jan parèt pi bon, ede nan efò Gouvènè Cuomo ak New York Power Authority pou avanse enèji efikas ak 

rezistans tanpèt nan etablisman an. Bon jan kalite swen sante esansyèl pou kominote nou yo, e 

finansman sa a pral asire ke lopital Coney Island lan ka kontinye bay sèvis kalite pou sid Brooklyn 

kèlkeswa sa lanati voye sou nou. Mwen pral kontinye travay avèk lidè sa yo pou takle defi sante ak 

byennèt awondisman nou an ap fè fas.” 

 

Senatè Eta Diane Savino te deklare, “Mwen vle remèse Gouvènè a pou lidèchip kontinyèl li sou kesyon 

rekiperasyon nan sandy. Nan non rezidan yo nan distri mwen an, nou apresye efò yo pou pwoteje 

Lopital Coney Island ak benefis ajoute ekonomi enèji nan lavni.” 

 

Manm asanble Steven Cymbrowitz te deklare, “Youn nan leson nou te aprann de Sandy se te bezwen 

pou anpeche lopital Coney Island ak lòt sant medikal yo paralize ak depans ki koute chè si yon lòt gwo 

tanpèt ta frape zòn nou an. Achèvman mezi rezistans tanpèt sa yo ak amelyorasyon enèji pral non 

sèlman asire ke rezidan yo gen aksè a etablisman swen sante lokal ijans yo lè yo bezwen l piplis, men li 

pral gen benefis ajoute enpòtan pou pwoteje anviwonman nou an epi redwi depans enèji pou lopital 

Coney Island.” 

